1.ՀԻՄՆԱՎՈՐՈՒՄ
Հայաստանի Հանրապետության կառավարության «Երեխաների սնուցման  բարելավման հայեցակարգին և  հայեցակարգի իրականացման 2015-2020 թվականների գործողությունների  ծրագրին հավանություն տալու մասին» արձանագրային որոշման նախագծի վերաբերյալ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Սույն հայեցակարգը մշակված է ի կատարումն «Հայաստանի Հանրապետության պարենային անվտանգության ապահովման հայեցակարգից բխող միջոցառումների ծրագիրը հաստատելու մասին»  ՀՀ Կառավարության 13.10.2011թ. N1522-Ն որոշմամբ հաստատված միջոցառումների ծրագրի 9.6. կետի, ինչպես նաև բխում է Հայաստանի Հանրապետության կառավարության 2014 թվականի հուլիսի 31-ի  N777-Ն որոշմամբ հաստատված ծրագրի  դրույթներից: 

Համընդհանուր ճանաչում գտած ճշմարտություն  է այն փաստը, որ զուտ բժշկական  գործոնների դերը առողջության պահպանման գործում չի կարող վճռորոշ լինել: Նման իրավիճակներում առավել կարևոր է սնուցման դերը, ինչը առավել ցայտուն է դրսևորվում երեխաների սնուցման և առողջապահական խնդիրների կտրվածքով:
Վերոհիշյալի  առումով երեխաների սնուցման առավել ակտուալ պրոբլեմների վերհանումը և իրականացվող ծրագրերի արդյունավետության գնահատումը,  իրավիճակի բարելավմանն ուղղված գործողությունների մշակումը երկրի առողջապահական գերակայուն ոլորտներից մեկի` մոր և մանկան առողջության պահպանման առաջնահերթ խնդիրներից մեկն է:
Հարցը հատկապես կարևորովում է այն տեսանկյունից, որ, համաձայն  մի շարք այլընտրանքային հետազոտությունների արդյունքների, երեխաների սնուցման հետ կապված խնդիրները առկա են ոչ միայն վաղ մանկության շրջանում, այլ նաև դպրոցահասակ տարիքի երեխաների մոտ: Ընդ որում դրանք կապված են ինչպես դեռահասների  սնուցման կարգավիճակի և վատ սննդային սովորույթների հետ, այնպես էլ պայմանավորված են ավելի գլոբալ համակարգային հարցերով` կապված առողջ սննդային վարքագծի համար ոչ բարենպաստ օրենսդրական դաշտի և գործելակերպային  միջավայրի առկայությամբ:

Այդ իսկ պատճառով խնդիրը դիտարկվել է ավելի լայն և սույն փաստաթուղթը ներառել է ոչ միայն վաղ մանկական հասակի, այլև դեռահասության շրջանի սնուցման բարելավման հետ կապված խնդիրները: 

	2.
	Առաջարկվող կարգավորման բնույթը

	
	Սույն փաստաթուղթը հանդիսանում է գործողությունների ուղեցույց` ուղղված երեխաների սնուցման կազմակերպմանը, որպես մանկան առողջ աճի և զարգացման գրավական, որն իր մեջ ամփոփում է երեխաների սնուցման իրավիճակի  վերլուծությունը և գնահատականը` հիմնական խնդիրների վերհանմամբ, սահմանում է նպատակներ իրավիճակի բարելավման ուղղությամբ և հստակ գործողություններ այդ նպատակների հասանելիության ապահովման համար: 

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության առողջապահության նախարարության աշխատակազմի մասնագետների կողմից:

	4.
	Ակնկալվող արդյունքը

	
	Երեխաների սնուցման  բարելավման հայեցակարգը և  հայեցակարգի իրականացման 2015-2020թվականների գործողությունների  ծրագրի ընդունումը և դրան հաջորդող գործողությունների իրագործումը կնպաստի Հայաստանում վաղ հասակի երեխաների սնուցման վիճակի բարելավմանը և հետևաբար նրանց առողջ աճի ու զարգացման ապահովմանը, հիվանդությունների կանխարգելմանն ու մանկական մահացության իջեցմանը, իսկ դպրոցահասակ երեխաների շրջանում` սննդային ճիշտ վարքագծի ձևավորմանն ու չափահաս կյանքում վաղաժամ մահվան պատճառ հանդիսացող ոչ վարակիչ հիվանդությունների կանխարգելմանը: 


ՏԵՂԵԿԱՆՔ
Իրավական ակտի կիրառման դեպքում ակնկալվող արդյունքը իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Հայաստանի Հանրապետության կառավարության «Երեխաների սնուցման  բարելավման հայեցակարգին և հայեցակարգի իրականացման 2015-2020 թվականների գործողությունների ծրագրին հավանություն տալու մասին» արձանագրային որոշման նախագիծը ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Հայեցակարգի իրականացման 2015-2020 թվականների գործողությունների ծրագրով նախատեսված` ՀՀ պետական բյուջեից ֆինանսավորվող միջոցառումները նախատեսված են 2015-2017թթ. Պետական միջնաժամկետ ծախսային ծրագրով   և ներկայացված են 2015թ. բյուջետային հայտում: 
Տ Ե Ղ Ե Կ Ա Ն Ք
Հայաստանի Հանրապետության կառավարության «Երեխաների սնուցման  բարելավման հայեցակարգին և հայեցակարգի իրականացման 2015-2020 թվականների գործողությունների ծրագրին հավանություն տալու մասին» արձանագրային որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդուման անհրաժեշտության բացակայության մասին 
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Սույն արձանագրային որոշման նախագծի ընդունման կապակցությամբ կմշակվեն և կներկայացվեն հայեցակարգի հավելված N2-ով նախատեսված գործողությունների ծրագրին համապատասխան իրավական ակտերի նախագծերը: 

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Արձանագրային որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:




Տ Ե Ղ Ե Կ Ա Ն Ք

Հայաստանի Հանրապետության կառավարության «Երեխաների սնուցման  բարելավման հայեցակարգին և հայեցակարգի իրականացման 2015-2020 թվականների գործողությունների ծրագրին հավանություն տալու մասին» արձանագրային որոշման նախագծի մասին
	1
	Հասարակությանը նախագծի վերաբերյալ իրազեկումը

	
	Հայաստանի Հանրապետության կառավարության «Երեխաների սնուցման  բարելավման հայեցակարգին և հայեցակարգի իրականացման 2015-2020 թվականների գործողությունների ծրագրին հավանություն տալու մասին» արձանագրային որոշման նախագիծն տեղադրվել է ՀՀ առողջապահության նախարարության  հարցերի նախարարության www.moh.am ինտերնետային կայքում` 2014 թվականի հունիսի 30-ին :


